Nafarroako Parlamentuko Mahaiak, 2014ko martxoaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako gaurkotasun handiko galdera, Osasun arreta jarraitu eta larrialdikoari buruzko otsailaren 14ko 2/2013 Foru Legearen artikulu bakarra betetzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2014ko martxoaren 24an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bakartxo Ruiz Jasok, Legebiltzarreko Erregelamenduaren babesean, honako galdera hau egin dio Osasuneko kontseilari Marta Vera Janín andreari, Osoko Bilkuran ahoz erantzun diezaion:

Iragan martxoaren 17an, Mahaiak eta Eledunen Batzarrak laugarren aldiz gaitzetsi zintuzten, errespeturik ez izateagatik Parlamentuari, Osasun arreta jarraitu eta larrialdikoari buruzko otsailaren 14ko 2/2013 Foru Legea ohartuki urratzeagatik.

Adierazpen instituzional horretan, Parlamentuak erreibindikatu zuen eskubidea daukala Osasun Departamentuak Parlamentura ekarri beharreko plana eztabaidatu eta bozkatzeko. Plan hori, bestalde, 2008ko akordio sindikal bat berrikustera mugatu da, eta ez da egin landa eremuetako beharrizanei buruzko egiazko azterlanik, eremu horietako toki entitateen eta profesionalen parte-hartzea behar zuena.

Osasuneko kontseilariak ba al du asmorik neurriren bat hartzeko, 2/2013 Foru Legearen artikulu bakarra betetze aldera, nahiz eta legeak ezarritako epetik kanpo izan?

Iruñean, 2014ko martxoaren 20an

Foru parlamentaria: Bakartxo Ruiz Jaso

